საქართველოს საგარეო საქმეთა სამინისტროს
საერთაშორისო სამართლებრივი დეპარტამენტის დირექტორს
ქალბატონ ირინე ბართაიას

ქალბატონო ირინე,
თქვენი 2018 წლის 22 მაისის № 01/21729 წერილის პასუხად, რომელიც ეხება „საქართველოს მთავრობასა და გერმანიის ფედერაციული რესპუბლიკის მთავრობას შორის დიპლომატიური ან საკონსულო წარმომადგენლობის წევრთა ოჯახის წევრების ანაზღაურებადი საქმიანობის თაობაზე“ შეთანხმების პროექტთან დაკავშირებით შენიშვნებისა და წინადადებების წარდგენის საკითხს, საქართველოს შრომის, ჯანმრთელობისა და სოციალური დაცვის სამინისტროს კომპეტენციის ფარგლებში გაცნობებთ, რომ წარმოდგენილი პროექტის მე-7 მუხლის თანახმად, ,,ოჯახის წევრები, რომლებიც  ახორციელებენ ანაზღაურებად საქმიანობას ადგილსამყოფელ სახელმწიფოში, ექვემდებარებიან ამ სახელმწიფოს საგადასახადო  კანონმებლობას და სოციალური დაზღვევის სისტემას, თუ აღნიშნული არ ეწინააღმდეგება სხვა საერთაშორისო შეთანხმებებს“, როგორც მოგეხენებათ, საქართველოში არ არსებობს შენატანებზე დაფუძნებული სოციალური დაზღვევის სისტემა, რომელიც დაიცავს მოქალაქეებს სხვადასხვა სოციალური რისკებისგან. მოქმედი სოციალური დაცვის პროგრამები(სახელმწიფო პენსია/კომპენსაცია, სოციალური პაკეტი, საარსებო შემწეობა და სხვა) კი ფინანსდება შესაბამისი წლის სახელმწიფო ბიუჯეტით განსაზღვრული ასიგნებებიდან.
 შესაბამისად, შეთანხმების პროექტში ამგვარმა ნორმამ შესაძლოა მოლოდინი შექმნას, რომ გერმანიის ფედერაციული რესპუბლიკის მთავრობის დიპლომატიური ან საკონსულო წარმომადგენლობის წევრთა ოჯახის წევრები ისარგებლებენ საქართველოს სოციალური დაზღვევის სისტემით.
ამდენად, მიზანშეწონილად მიგვაჩნია, აღნიშნული პირები სოციალური დაზღვევის ნაწილში დაექვემდებარონ წარმგზავნი ქვეყნის კანონმდებლობას და შეთანხმების მე-7 მუხლი დაკორექტირდეს აღნიშნულის გათვალისწინებით.
პატივისცემით,

